
11-25/MOC-00047. Erabakia, zeinaren bidez Nafarroako Gobernua premiatzen baita "Iruzur fiskalaren diagnostikoa eta ezkutuko ekonomiaren balioespena" izeneko txostena eguneratu dezan
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko martxoaren 20an onetsitako erabakia, zeinaren bidez Nafarroako Gobernua premiatzen baita "Iruzur fiskalaren diagnostikoa eta ezkutuko ekonomiaren balioespena" izeneko txostena eguneratu dezan. Hona testua:
"1. Nafarroako Parlamentuak Nafarroako Gobernua premiatzen du "Iruzur fiskalaren diagnostikoa eta ezkutuko ekonomiaren balioespena" izeneko txostena eguneratu dezan. 
2. Nafarroako Parlamentuak Nafarroako Gobernua premiatzen du iruzur fiskalaren aurka borrokatzeko hirurteko plan bat taxutu dezan sei hilabeteko epean. Plan hori urtero eguneratuko da, eta honako hauek jasoko ditu, gutxienez ere:
a) Iruzur fiskala prebenitzeko, detektatzeko eta egiaz jazartzeko taxututako estrategiaren helburu zehatzak.
b) Helburu horiek lortzeko neurriak eta ekintzak, zeinen artean sartuko baita helburu horiek lortzeko behar diren baliabideak jartzea.
c) Etengabeko jarraipena eta lortutako emaitzen urteko ebaluazioa, lortu nahi diren helburuekin alderatuta, estrategiaren eraginkortasuna eta errentagarritasun ekonomiko-soziala ezartze aldera. Ebaluazio hori ere Nafarroako Parlamentuan aurkeztuko da.
d) Helburu horiek betetzeko, iruzur fiskala detektatzea eta egiazki pertsegitzea sustatzeko eta jarduketak benetan gauzatzen direla ziurtatzeko beharrezkoak diren giza baliabideak eta baliabide ekonomiko eta materialak”.
Iruñean, 2025eko martxoaren 21ean
Lehendakaria:  Unai Hualde Iglesias

